24. maj 2019 UPA2019/23

ILUARSIISSUT
Isumaliutissiissut ulloq 23. maj 2019-imik ullulernegarsimasoq taarserpaa.
Inassuteqaat allanngortinnegarpoq, taamaalilluni Naalakkersuisunit allannguutissatut
siunnersuutip akuersissutiginegarnissaa inassutiginegarluni. Siunnersuutip UKA2018-imit
UPA2019-imut kinguartinnegarneranik pissutegartumik allannguutissatut
siunnersuuteqgartogarpog.

Uunga siunnersuut: Pisortat ogartussaaffigisaanni suliffeqarfiinilu niogqutissanik
kiffartuussinernillu pisiniarnermut tunngatillugu negeroorutegartitsisarneq pillugu
Inatsisartut inatsisaat nr. xx, Xx. xxx 2018-imeersoq.
Inuussutissarsiornermut Nukissiutegarnermullu Naalakkersuisumit sagqummiunneqgartoq

pillugu
Inuussutissarsiornermut Aatsitassanullu Ataatsimiititaliap
siunnersuutip aappassaaneernegarneranut

ISUMALIUTISSIISSUTAA

Ataatsimiititaliap suliarinninnermini kingullermik ilaasortarai:

Inatsisartunut ilaasortaq, Henrik Fleischer, Siumut, Siulittaasoq

Inatsisartunut ilaasortag, Mute Bourup Egede, Inuit Atagatigiit, Siulittaasup tullia
Inatsisartunut ilaasortag, Hermann Berthelsen, Siumut

Inatsisartunut ilaasortag, Peter Olsen, Inuit Atagatigiit

Inatsisartunut ilaasortag, Randi Vestergaard Evaldsen, Demokraatit
Inatsisartunut ilaasortaq, Tillie Martinussen, Sulegatigiissitsisut

Inatsisartunut ilaasortag, Aggalu Jerimiassen, Atassut

Siullermeerinninnerup kingorna ataatsimiititaliap siunnersuut misissorpaa.

Siunnersuutip imarisai siunertaalu

Inatsisartut aalajangiinerat UPA 2015/118 tunngavigalugu siunnersuut suliarinegarpogq,
tamatumani pisortat pisiortortarneranni killiliussassanik qulakkeerinnittumik inatsisissatut
siunnersuummik Naalakkersuisut saggqummiussinissamut peqguneqgarput.

UPA2019/23
J.nr.: 01.36.02.03-00202
J.nr.: 01.25.01/19FM-LABU-00023



24. maj 2019 UPA2019/23

Pisortat ogartussaaffigisaanni suliffeqarfiinilu niogqutissanik kiffartuussinernillu pisiniarneq
sanaartornermut suliassagarfimmitut pinnani siusinnerusukkut inatsisitigut
maleruagassiuunneqarsimanngilaq, sumiiffinnili pisortat akunnerminni aalajangersagaannik
toqgammaveqartarsimalluni. Pisortat pisiortortarneranni periusissat aalajangersarnegarnissaat
Inatsisartut inatsisaatigut siunertarinegarpoq, taamaalilluni pitsaanerpaamik
unammillegatigiittogarneratigut pisortat aningaasaataannik pitsaanerpaamik atuinissaq
angunegarsinnaaqqullugu.

Taamaalilluni pisortat pisiortorneranni pitsaanerpaamik unammillegatigiinnissamut
sapinngisamik pitsaanerpaamik killissagartitsisogarnissaanut siunnersuut pegataagataassaaq,
taamaaliornikkut taakku sapinngisamik pitsaanerpaamik ingerlanneqgarsinnaaqqullugit,
tassungalu ilanngullugu negeroortitsisunut negeroorutegartunullu negerooruteqartitsinermi
annikinnerpaamik aningaasartuuteqgarnissag.

Ammasumik suleriaaseqarnissamik, assigiissitsinissamik aammalu naleqgersuussinissamik
tunngaviit siunnersuummi tunngavigineqgarput. Aalajangersakkalli aalajangersimasut
ogaasertalersornegarneranni Kalaallit Nunaanni pissutsit immikkut ittut isiginiarneqgarput
aammalu isumaqatigiissusiortarnerni najukkami pissutsit aallaaviginegarnissaat
periarfissinneqgarpog.

Imermik, innaallagissamik, kiassarnermillu pisortat pilersuineranni, assartuinermi kiisalu
allakkerinermi nalunaarasuartarnermilu inatsit naapertorlugu kisermaassinissamik
pisinnaatitaaffeqarfiusuni suliassanut Inatsisartut inatsisaat atuutinngilag.

Illuliassanut sanaartugassanullu suliassat, negeroortitsisarneq pillugu inatsimmi
malittarisassaqgareersut, kiisalu inatsisitigut aamma kukkunersiuisarnikkut siunnersuisarneq
ikiorsiisarnerlu immikkut ittumik isertugassagartogartillugu imaluunniit immikkut ittumik
paasisimasaqgarnissaq inatsisitigut piumasagaataasinnaammat, pisortani ogartussanit
imaluunniit suliffegarfinnit allanit pisiniarnerit, EU-mi inatsisilerinermi negeroortitsinermut
malittarisassiat najogqutaralugit nunami EU-mi ilaasortaasumi pisortat pegatigalugit
ataatsimoorullugit pisiniarnerit, pisiniarnerit taakku unammillerfiusimaneri pissutigalugit,
kiisalu tapiissutitigut pisinnaatitaalluni suliassamik kiap isumaginnittuussaneranik
aningaasanut inatsimmi aalajangersagaasutut suliassat siunnersuummi ilanngunneganngillat.
Negeroortitseriaatsit assigiinngitsut sisamat siunnersuummi aalajangersaavigineqgarput:
Tamanut ammasumik negeroorutegartitsineq, killegartumik negerooruteqgartitsineq aammalu
siumoortumik nalunaarutegarluni siumoortumillu nalunaarutigineganngitsumik
iIsumagatigiinniarfiusumik negerooruteqartitsinerit.

UPA2019/23
J.nr.: 01.36.02.03-00202
J.nr.: 01.25.01/19FM-LABU-00023



24. maj 2019 UPA2019/23

Negeroortitseriaatsit taaneqartut siulliit marluk tamatigut atornegarsinnaapput, taaneqartulli
kingulliit marluk immikkut pisogarnissaannik piumasagaateqgarfiullutik, assersuutigalugu
pinngortitap piliaanik ajunaarnersuagartillugu, pilersuisut nikisinneranni periaatsitigut
ataatsimoortogarsinnaatinnagu, ineriartorneq, sullissinissap immikkuualuttortalersornissaa
ajornakusoortillugu.

Isumagatiginninniarnikkut neqeroortitseriaatsit taakku marluk aamma nammineerluni
toqgarneqarsinnaapput, kiffartuussinissatut kissaatigisap nalingata 1 mio. kr.-it
gaangersimanngippagit, periaatsimmi taakku marluk allaffissornikkut oginnerusutut
isiginegarmata.

Siunnersuutip Inatsisartunit siullermeerneqarnera

Siullermeerinninnermi siunnersuut tapersersorluarnegarpog. Suliffegarfinnik
namminersortitanik Naalakkersuisut tusarniaanissaat, tamatumalu inernerinik
ataatsimiititaliap suliarinninnermini ilanngussinissaa, inatsisip atuuffiani aningaasanut
killiliussat appasinnerunissaannik isumaliutiginninnissaq kiisalu negerooruteqgartitsisarnermi
najukkami suliffegarfiit inissisimanerannik nukittorsaanissap isumaliutiginegarnissaa
kaammattuutigalugit siunnersuut Inuussutissarsiornermut Aatsitassanullu Ataatsimiititaliamut
innersuunneqarpog.

Tusarniaaneq

Siunnersuut ulloq 18. december 2017-imit — 22. januar 2018-imut tusarniutiginegartoq
Naalakkersuisut paasissutissiissutigaat. Tusarniaanermut akissutit tiguneqartut
nalinginnaasumik nassuiaatini nassuiaatiginegarput.

Siunnersuut suliffegarfinnut namminersortitanut Asiamut, Nukissiorfinnut aamma
Mittarfeqarfinnut tusarniutigineqapallassasoq siullermeerinninnermi Naalakkersuisut
ginnuiginegarput. Tusarniaanermit akissutinut Naalakkersuisut ogaaseqaataat
ataatsimiititaliamit tusaatissatut tiguneqarput, tassunga ilanngullugit piffissami sivisunerusu-
mik atuuttussamik isumagatigiissutegartogarnissaanut periarfissag, sanaartornermut atatillugu
teknikimut tunngasumik ikiornegarnissamik pisinissamut nalingata killinga
gaffasingaatsiartoq 2.500.000 kr.-iusoq, taamalu gaffasissusilerneqgartoq negeroortitsisup ani-
ngaasartuutai suliassanik negerooruteqartitsinermut aamma suliassaqg pillugu isumagatigiissu-
tegarnermut naleqqunnissaat qulakkeerniarlugu, kiisalu pisiffigisinnaasamik piginnaasagartu-
mik sulegatigiinnissamut isumagatigiissusiortogarsinnaanera.

Apeqqutit

Suliassanut negerooruteqartitsinermi najukkami suliffeqarfiit salliutinnegarnissaat
qulakkeernegarsinnaanersoq nalilersornegassasoq siunnersuummik siullermeerinninnermi
kissaatiginegarpog. Tassunga atatillugu aatsitassanut inatsimmi § 18, piginnaatitsissummik

pigisagartup aatsitassanik misissuinermi piiaanermilu sulisartunik kalaallinik atuinissamut
pisussaaffianik maleruagassiisoq, innersuussutiginegarpog.

Kalaallit suliffeqarfiisa negerooruteqartitsisarnermik inatsimmi salliutinnegarnissaannik
qulakkeerinninnissamut periarfissamik naliliineq Naalakkersuisunit aappassaaneerinninnissaq
sioqqullugu nassiuppaat. Taanna ilanngussatut ilanngunnegarpog.

Aatsitassanut inatsit pillugu naatsumik ogaatigineqgarsinnaavoq, tassani negerooruteqgartut
Kalaallit Nunaanniinnerat avataaniinneralluunniit apeqqutaatinnagu assigiimmik
inissisimasunngorlugit maleruagassiuunnegarnerat. Taamaalillunilu nunatsinni
misissuinissamut piiaanissamullu akuersissutegarfigineqarnissamik kissaateqgartut tamarmik
sulisartunik kalaallinik atuinissaat pillugu piumasagaatinik aalajangersaaffigineqgarsinnaapput.
Tamanna pisortat nioqqutissanik kiffartuussinernillu pisiniarneranni kalallit suliffeqarfiutaasa
salliutinnegarnissaannut togqgaannartumik sanilliunnegarsinnaanngilaq. Suliffegarfiit
namminersortut akornanni suliassat aatsitassanut inatsimmut ilaatinnegartut pillugit
isumagatigiissutegarnikkut attaveqgatigiinnerit aatsitassanut inatsimmi aalajangersakkatigut
malittarisassiuunneqarput, siunnersuut una pisortat aningaasaataannik pisiniarnernik
malittarisassiuussisuulluni.

Ataatsimiititaliap siunnersuummik suliarinninnera

Pisortat negeroortitsinerannut atatillugu najukkani suliffeqarfiit akuutinnegarsinnaanerat
siunnersuummi 8 17, imm. 4 aamma § 30 aqqutigalugit annertuumik
qulakkeernegarsinnaanerarlugu Naalakkersuisut ogarnerat ataatsimiititaliamit
maluginiarnegarpog. 8 17-imi pinegarpoq negerooruteqartitsisup pilersuisussamik
toggaanermini inuiagatigiinni akisussaaffegarnermik pingaartitsinissamik periarfissaa,
tassunga ilanngullugit najukkamiiginnarnissaq, ilinniartussanik, ilinniarfissanik imaluunniit
suliatigut misiliiffissanik pilersitsineq, katataasimasunik sulititsineq, peqginnissakkut
siuarsaaneq, avatangiisini pissutsit aamma piujuartitsisinnaaneq aammalu 8 30-mi pinegarluni
negeroortitsisup immikkoortukkuutaanik isumagatigiissutit ilaannik
negeroorutegarsinnaanermut periarfissai (pisussaaffiilu), taamaaliornikkut najukkani
suliffeqarfiit pilersuisullu negerooruteqgartunut ilaanissaat ajornannginnerulissalluni.
Taamaalilluni negeroorutegartitsinermi najukkami pilersuisut immikkut
isiginiarnegarsinnaanerat siunnersuutikkut periarfissaareermat ataatsimiititaliamit tusaatissatut
tiguneqarpog, naak inatsimmi pisussaaffiliisoganngikkaluartog. Tassunga atatillugu
negeroorutegartitsisarnermut inatsimmi aalajangersakkat taaneqgartut Naalakkersuisunit
ganimut malinnaaviginegarnissaat ataatsimiititaliamit kaammattuutiginegassaaq,
taamaaliornikkut aalajangersakkat, najukkani negerooruteqgartut tamanut ammasumik
negerooruteqgartitsinermi pegataanissamut periarfissinnegarnissaannik siunertagartut,
sukaternegarnissaat pisariagarnersoq ingerlaavartumik nalilersornegarsinnaagqullugu.

Suliassat negerooruteqartitsisarnermut inatsimmi maleruagassani ilaatinnegassanngitsut
sapinngisamik ikinnerpaajutinneqartariagartut ataatsimiititaliaq tunngaviusumik isumagarpog.
Taamaattumillu teknikikkut siunnersuisogarnerup, tamatumanilu sanaartugassanik
suliagarnerup inatsimmi ilaatinneqalertariagarnerannik Naalakkersuisut isummernerannut
ataatsimiititaliagq isumagataavoqg. Tamannali inatsisilerinikkut kukkunersiuisarnikkullu
suliassat aalajangersimasut inatsimmi aamma ilaatinneqartariagarnerannit
allaanerungaanngilag. Naalakkersuisut siunissami inatsimmik naleqqussaanerminni
tamatuminnga isummaminiititsisarnissaat ataatsimiititaliamit piumasarinegarpog.
Ataatsimiititaliap Naalakkersuisunik ogalogatiginninneranni paasinarsisimavoq siunnersuut
manna EU-mik suleqatigiinnissamik isumagatigiissummut sunniutegarsinnaasog, tamanna
ataatsimiititaliamit tusaatissatut tiguneqgarpog. Ataatsimiititalialli piumasarissavaa ganoq
Kalaallit nunaanni sumiiffinni suliffegarfiit sulegatigiinnissamik isumagatigiissutip
sinaakkusiissutaasa iluini ineriartorsinnaanerisa tapersernegarsinnaanera pillugu
Naalakkersuisut ingerlaavartumik nalilersuissasut.

Naalakkersuisut 500.000 kr.-inut killiliineq pillugu ima paasissutissiipput:

Siunnersuummi nioqqutissanik kiffartuussinernillu pisinerit suulluunniit 500.000 kr.-t
sinnerlugu nalillit pineqgarput. Nalip taassuma Killiffia assersuutigalugu 250.000 kr.-nut
appartinnegarnissaa ogaluuserinegarsimavoq, kisiannili nalilerneqarpoq kalaallit niuertuinut
killegarajuttumik pilersuisogartarnerup kingunerisaanik taamaallaat periarfissagartarmat
pisiassat annertussusissaat killegartinneqgartarluni naammattumik unammillersinnaanissap
pilersinnissaa periarfissaalertinnagu aagqgissuussaasumik negeroorutegarnissami
aningaasartuutaasussanut naapertuunnissaq eqqarsaatigalugu.

Aningaasanut killiliussap “qaffasinnera” mianersornertut ataatsimiititaliamit ilaatigut
isiginegarpog, tassami inatsisip atuutilersinnegarnerani killiliussassaq pitsaanerpaag
eggoruminaassinnaammat. Taamaalillunilu aallagqaammut “appasippallaamik” killiinerup
paarlattuanik aningaasanut ”qaffasissumik” killiliinikkut pilersuisut mikinerit
annikinnerusumik artukkerneqgassapput. Taamaalillunilu allassimasut ataatsimiititaliamit
tusaatissatut tigunegarput, kaammattuutiginegassallunili aningaasatigut Killiliussat gaffallugit
apparlugilluunniit allanngortinneqartariagarnersut Naalakkersuisunit ingerlaavartumik
nalilernegartassasoq.

Siunnersuutip aningaasaqarnikkut kingunissai

Siunnersuutip piviusunngortinnegarnermini aningaasagarnikkut kingunissai siunnersuummut
nalinginnaasumik nassuiaatini allaaserinegarput. Pisortanut aningaasagarnikkut
allaffissornikkullu annertuunik kingunegassanngitsutut nalilernegartoq tassani allassimavoq,
tassami siunnersuut malillugu negeroortitsinermi allaffissornikkut aningaasartuutit
unammillegatigiinnerup annertusineratigut taamaalillutillu kiffartuussinerit pisiarinegartut
akikinnerulernerisigut matussusernegassammata.

Ataatsimiititaliap inassuteqaatai

Allannguutissatut siunnersuutip Naalakkersuisunit sagqummiunnegartup
akuersissutiginegarnissaa ataatsimiititaliamit isumagatigiittumit inassutiginegarpoq.

Ataatsimiititaliap  taama  oqgaaseqaategarluni  isumaliutissiissummilu  allassimasutut
paasinnilluni siunnersuut aappassaaniigassanngortippaa.

Henrik Fleischer

Siulittaasoq
Mdute Bourup Egede Hermann Berthelsen
Siulittaasup tullia
Peter Olsen Randi Vestergaard Evaldsen
Tillie Martinussen Aggalu Jerimiassen

